
Shri Lakshmi Hayagriva Prapatti

ಶ್ರೀಲಕ್ಷ್ಮೀಹಯಗ್ರೀವಪ್ರಪತ್ತಿಃ

ವಿಶುದ್ಧವಿಜ್ಞಾನಘನಸ್ವರೂಪಂ ವಿಜ್ಞಾನವಿಶ್ರಾಣನಬದ್ಧದೀಕ್ಷಂ .

ದಯಾನಿಧಿಂ ದೇಹಭೃತಾಂ ಶರಣ್ಯಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 1..

ಬ್ರಹ್ಮಣಮಾದೌ ವ್ಯದಧಾದಮುಸ್ಮೈ ವೇದಾಂಶ್ಚ ಯಃ ಸ್ಮ ಪ್ರಹಿಣೋತಿ ನಿತ್ಯಾನ್ .

ಸ್ವಗೋಚರಜ್ಞಾನವಿಧಾಯಿನಂ ತಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 2..

ಉದ್ಗೀಥತಾರಸ್ವರಪೂರ್ವಮಂತಃ ಪ್ರವಿಶ್ಯ ಪಾತಾಳತಳಾ ದಹಾರ್ಸೀತ್ .

ಆಮ್ಮಾಯಮಾಕಂಠಹಯೋಯಏತಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 3..

ಪ್ರದಾಯ ಪುತ್ರಾಯ ಪುನಃ ಶ್ರುತೀರ್ಯೋ ಜಘಾನ ದೈತ್ಯೌ ನಿಯತಾಬ್ಧಿವಾಸಂ .

ಹವ್ಯೈಶ್ಚ ಕವ್ಯೈಶ್ಚ ತಮರ್ಚ್ಯಮಾನಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 4..

ಯನ್ನಾಭಿನಾಳೀಕ ದಳಸ್ಥನೀರಬಿಂದೂತ್ಥಿತೌ ತೌ ಮಧುಕೈಟಭಾಖ್ಯಾ .
ವೇದಾಪಹಾರೋಯ ತಮೋರಜಸ್ತಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 5..

ಕಾಮ್ಯಾರ್ಚ್ಯತಾಂ ಪ್ರಾಪ್ಯ ವರಂ ಸುರೇಷು ಗತೇಷು ಯಜ್ಞಾಗ್ರಹರೋಽರ್ಥಿತೋ
ಯಃ .
ಅದರ್ಶಯತ್ ಕಾಯ ಹಯಂ ವಪುಸ್ತಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 6..

ಯೋಜಾಯಮಾನಂ ಪುರುಷಂ ಪ್ರಪಶ್ಯನ್ಮೋಕ್ಷಾರ್ಥಚಿಂತಾಪರ ಮಾತನೋತಿ
.

ವಿದ್ಯಾಧಿದೇವಂ ಮಧುಸೂದನಂ ತಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 7..

ಆದಿತ್ಯಬಿಂಬೇಽಶ್ವವಪುರ್ದಧತ್ ಸನ್ನಾಯಾತಯಾಮಾನ್ ನಿಗಮಾನ್ ಅದಿಕ್ಷತ್ .

ಯೋಯಾಜ್ಞವಲ್ಕ್ಯಾಯ ದಯಾನಿಧಿಂ ತಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ ..

8..

ವಿಜ್ಞಾನದಾನಪ್ರಥಿತಾ ಜಗತ್ಯಾಂ ವ್ಯಾಸಾದಯೋ ವಾಗಪಿ ದಕ್ಷಿಣಾ ಸಾ .

ಯದ್ವೀಕ್ಷಣಾಂಶಾಹಿತವೈಭವಾಸ್ತಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 9..

ಮತ್ಸ್ಯಾದಿರೂಪಾಣಿಯಥಾ ತಥೈವ ನಾನಾವಿಧಾಚಾರ್ಯವಪೂಂಷಿ ಗೃಹ್ಣನ್ .

ವೇದಾಂತವಿದ್ಯಾಃ ಪ್ರಚಿನೋತಿ ಯಸ್ತಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 10..

ಶ್ರೇಷ್ಠಃ ಕೃತಜ್ಞಃ ಸುಲಭೋಽನ್ವಿತಾನಾಂ ಶಾಂತಃ ಸುಬುದ್ಧಿಃ ಪ್ರಥಿತೋ ಹಿ ವಾಜೀ .

ತದಾನನಾವಿಸ್ಕೃತಸದ್ಗುಣೌಘಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 11..

ಹಸ್ತೈರ್ದಧಾನಂ ದರಚಕ್ರಕೋಶವ್ಯಾಖ್ಯಾನಮುದ್ರಾಃ ಸಿತಪದ್ಮಪೀಠಂ .

ಶ್ರೀಲಕ್ಷ್ಮೀಹಯಗ್ರೀವಪ್ರಪತ್ತಿಃ

ವಿದ್ಯಾಖ್ಯಲಕ್ಷ್ಮ್ಯಂಚಿತವಾಮಭಾಗಂ ದೇವಂ ಹಯಗ್ರೀವಮಹಂ ಪ್ರಪದ್ಯೇ .. 12..

ಇತಿ ಶ್ರೀಲಕ್ಷ್ಮೀಹಯಗ್ರೀವಪ್ರಪತ್ತಿಃ ಸಮಾಪ್ತಾ .

